
Eby'okuwandiika-Eby'okusomako: Obuyinza, Okusaamu  Ekitiibwa, n'Ebyawandiikibwa

EKIBIINA 1:

I. Enyanjula.
II. Obuyinza bw'Ebyawandiikibwa.

EKIBIINA 2:

III. Ebika kumi  eby'obuyinza  ebivuganya n'Ebyawandiikibwa.

EKIBIINA 3:

III. Ebika kumi eby'obuyinza ebivuganya n'Ebyawandiikibwa  (okwongerako).

EKIBIINA 4:

III. Ebika kumi  eby'obuyinza  ebivuganya n'Ebyawandiikibwa  (okwongerako).

EKIBIINA 5:

III. Ebika kumi  eby'obuyinza  ebivuganya n'Ebyawandiikibwa  (okwongerako).
IV. Okumaliriza essomo.

EKIGEZO.

Eby'okuwandiika- Obuyinza, Okusaamu Ekitiibwa, n'Ebyawandiikibwa: Ekigezo

Obubonero 20 Bwoyinza Okufuna mu Bibuuzo Bino

1) Nyonyola amazima n'obuyinza bw'Ebyawandiikibwa ng'okozesa obukakafu bw'omunda
n'ebweeru (emp. 297-300).

2) Funayo Ekyawandiikibwa kimu eky'enjigiriza enkyaamu ekiva mu  bulombolombo.  Nyonyola
enjigiriza kyeri, lwaki abantu bagikkiriza, okuddamu okutuufu, na kirungi ki ekiyinza okugivaamu
(emp. 318-329).

3) Nyonyola era olage enono enkulu ebiri ez'obuntu (emp. 307, 308).

Obubonero 10 Bwoyinza Okufuna mu Bibuuzo Bino

1) Wandiikayo engeri nnya Ekigambo ekyayambala omubiri n'ekigambo ekiwandiike
gyebikwaataganira ddala (tewali kyawandiikibwa kyetaagisa) (olup. 296).

2) Waayo ensonga ntono ezikola nga  baibuli kyeyogera ku ndowooza egamba nti abantu bonna
bajja kulokolebwa (olup. 305).

3) Nyonyola enzikiriza y'okugoberera amagezi ag'obuntu (p. 306, 307).

4) Nyonyola engeri okukwaata amateeka n'okwagala ebya massanyu gyebiri nti bikontana
(pp. 314, 315).

5) Waayo ensonga ntono ezikola nga eky'okuddamu eri  universalism (p. 316).

6) Nyonyola engeri enjigiriza ya Abajulirwa ba Yakuwa gyeyesigamye ku kussukkulumya enzikkiriza
y'obuntu (p. 330).

Eby'okuwandiika-I. Enyanjula y'essomo.

Ekigendererwa ky'Essomo:

Si kigendererwa kya ssomo lino “kukakasa” mazima ga Byawandiikibwa.  Tujja kuwa mu
bufunze okuwolereza nga tulaga obumu ku bukakafu obukulu.  Eky'enkomerero okussaawo
Ebyawandiikibwa nga enkomerero y'obuyinza kyetaagisa edaala ly'okukkiriza. Tujja kugenda
mumaaso tugambe nti edaala ly'okukkiriza lino tumaze okulitwaala .

Kigendererwa kyaffe okumanya ebimu ku bika by'obuyinza ebivuganya n'Ebyawandiikibwa ffe
okubisaamu ekitiibwa. Tulina okusoomoozebwa okwewala obuyinza buno, era tubeere
n'ebyokukozesa okuweereza eri abo abakwaatiddwa mu buyinza buno obw'obulimba.

Tetunoonya kugaana buli kikolwa ekiyinza okuba nga kikwaatagana na buli kika eky'obuyinza,
naye okusitula Ekigambo kya Katonda NGA obuyinza obw'ekomerero abalala bonna
bwebagondera

A. Waliwo ebintu ebikulu bisatu mu ssomo lino.

1. Obuyinza.

a. Ebikolwa bisinziira ku nzikkiriza, nga bwekiri nti empisa z'omukristaayo ziva eri
Katonda. Engeri endala ey'okwogeramu kino eri nti omuntu   kyakola kiva mu kiki
omuntu oyo kyalaba nga  eky'omuwendo ne kyakkiriza.

b. Enzikiriza esinziira ku ki ekilowoozebwa okuba ekituufu era  eky'obuyinza.
Bwekityo, enzikiriza esinziira ku muwendo gw'obuyinza ogubalilirwa omuntu
bwalabamu ebintu mu nsi.

c. Abakristaayo basobola okugamba nti 'ebintu mu nsi babilaba nga baibuli bwebilaba.
"Kino kitegeeeza nti obulamu babulaba bwonna nga Baibuli bwe buyinza
obw'enkomeredde. Amazima bagategeera okuba nti omusinji gwago guli ku
byawandiikibwa. Enzikiriza zaabwe zisinziira ku Baibuli. Byebatwaala okuba
eby'omuwendo bisinziira ku Baibuli. Eky'enkomerero, ebikolwa byabwe bisinziira
ku Baibuli.

d. Ekisinga okulabika ku muntu bye bikolwa bye. Nay'ate, ekisinga okufuula omuntu
kyaali kye kiki kyalaba nga obuyinza; kale obuyinza nsonga egenda wala nnyo.
Essukkawo ate kwe kusinziira ebikolwa.

Eby'okuwandiika- 2. Okusaamu Ekitiibwa.

a. Buyinza bumeka obw'enjawulo omuntu bwasobola okugondera:? Yesu yaddamu
ekibuuzo kino bwe Yagamba "Tewali muweereza ayinza kuweereza baami babiri,
kubanga oba alikyaawako omu, n'ayagala omulala, oba alinywerera ku omu
n'anyooma omulala.  Tosobola kuweereza Katonda na mamona” (Luk 16:13).

b. Buyinza ki obukuleetera okulaba ebintu mu nsi nga bwobiraba? Amazima gasinziira
kuki? Obulamu bwo bugondera ki oba kya nkomerero ki kwe bwesigamye? Kiki
kyolaba nga eky'obuyinza?

c. Obuyinza obw'enjawulo bungi bugezaako okwagala tubuseemu ekitiibwa.
Omukristaayo asoomoozebwa okussa mu Katonda yekka ekitiibwa nga bwe
yelaga n'okwagala kwe mu Kigambo Kye (ekya Katonda).

3. Ebyawandiikibwa.

a. Eri Omukristaayo, Ebyawandiikibwa, biteekwa okuba omusinji gwa kintu ki
ekituufu. Bwetwogera ku Byawandiikibwa, tutegeeza Kigambo kya Katonda,
Ekigambo ekyayambala omubiri (Yesu) n'Ekigambo ekiwandiike (Baibuli).

b. Ekigambo ekyayambala omubiri tekigggwawo (Yok 1:1), kyaleetebwa Omwoyo
Omutukuvu  (Luk 1:35), yazaalibwa ng'omuntu wa bulijjo (Baf 2:7), ataalina kibi
kyonna (Beb 4:15).

c. Ekigambo ekyawandiikibwa tekiggwawo (Zab 119:89), kyalungamizibwa
Omwoyo Omutukuvu  (2 Tim 3:16), kyawandiikibwa mu lulimi olwangu
(1Kol 2:4-10), era kyatuukirira  (Zab 19:7,8).

B. Ebiri mu ssomo lino.

1. Obuyinza bw'Ebyawandiikibwa.

a. Obukakafu bw'omunda.

b. Obukakafu bw'ebweeru.

2. Eby'ekitiibwa ebivuganya n'Ebyawandiikibwa.

a. Tujja kulaba ebika by'obuyinza kumi ebivuganya n'Ebyawandiikibwa.

1) Obulombolombo.

Eby'okuwandiika-2) Okugoberera enkola.

3) Amagezi g'obuntu (obw'obuntu).

4) Ebiwulirwa.

5) Ebintu ebikwaatikako.

6) Okusinza emizimu.

7) Amateeka.

8) Amassanyu.

9) Ebibiina by'ediini.

10) Okwegatta.

b. Essira erisinga tujja kulissa ku bulombolombo n'amagezi g'obuntu (obw'obuntu).
Ebika by'obuyinza ebirala okusinga bya kwogerako mu kibiina na kussa mu nkola.

II. Obuyinza bw'Ebyawandiikibwa.

A. Ebikakasa eby'omunda.

1. Engeri Yesu gyeyalabamu Ebyawandiikibwa.

a. Ensonga esinga obukulu okukkiriza obuyinza bw'Ebyawandiikibwa y'eyo
okusinziira ku byawandiikibwa mu Baibuli, Yesu yennyini yalina okukiraba
bwatyo. Yesu bwaba nga Ebyawandiikibwa yabilaba bwatyo nga eby'obuyinza,
naffe nno bwetutyo bwetulina okukilaba. Mu ngeri eno, ekibuuzo ky'obuyinza
kyonna kisobola okuddibwamu.

Omuwandiisi Kyakyogerako:

Ku kikwaatagana ku kuwandiika ebitabo bya Mateeka, tulina kukkiriza
bukkiriza nti Musa yeyawandiika ebitabo bya Mateeka kubanga Yesu
yamulaba nga omuwandiisi (laba Mak 7:10; Luk 24:27).

Eby'okuwandiika- b. Ensonga eziddako wansi zilaga ezimu ku ngeri Yesu gyeyalabamu Endagaano
Enkadde nga ey'obuyinza.

1) Endagaano Enkadde yagilaba nga eyalungamizibwa Omwoyo Omutukuvu
(Mat 22:43).

2) Endagaano Enkadde yagilaba nga Ekigambo kya Katonda (Yok 10:35).

3) Endagaano Enkadde yagilaba nga ebyafaayo ebituufu (Mat 12:40).

4) Endagaano Enkadde yagilaba nga omutindo gw'okutegeera (Mat 22:29).

5) Endagaano Enkadde yagilaba nga ekigambo eky'enkomerero  (Mat 4:4,7,10).

6) Endagaano Enkadde yagilaba nga ekkiriziganya Naye (Yok 5:39; Luk
24:27,44).

7) Endagaano Enkadde yagilaba nga eyesigibwa (Mat 26:54,56; Luk 24:44-
46).

c. Yesu yakakasa okuteekebwawo n'obuyinza bw'Endagaano Empya.

1) Yagamba abatume mu Yok 14:25,26 nti Omwoyo Omutukuvu alibajjukiza
byonna bye Nabagamba (nga byebyawandiikibwa mu Njiri Ennya).

2) Yabagamba era mu Yok 16:13 nti Omwoyo Omutukuvu alibalungamya mu
mazima gonna era alibategeeza biki ebinabaawo (nga byebyawandiikibwa
mu kitundu ky'Endagaano Empya ekisigaddewo).

2. Ebyawandiikibwa bwebyelabamu.

a. Ebyawandiikibwa byalungamizibwa Katonda (2 Tim 3:16; 2 Sam 23:2).

b. Ebyawandiikibwa byaava wa Katonda (2 Peet 1:20,21; Yer 1:9).

c. Ebyawandiikibwa biwa obujulizi ku baabiwandiika (Bag 3:8; 2 Peet 3:15,16).

Eby'okuwandiika-3. Okutuukirizibwa kw'obunnabbi.

a. Ebyawandiikibwa byayogera ku kujja kwa Masiya (laba Isa 52:13-53:12).

b. Ebyawandiikibwa byayogera ku byafaayo bya mawanga (lowooza ku kuzikirizibwa
kwa Tuulo nga bwekwalagulwa mu Ezekyeeri 26).

c. Ebyawandiikibwa byayogera ku byafaayo bya lsiraili (lowooza ku kuwanganguka
nga bwekwalagulwa mu Kos 9:17, n'okuzaawo eggwanga lya lsiraili nga
bwekyalagulwa mu Yeremiya 31).

B. Ebikakasa ebye bweeru.

1. Ebyafaayo bya Baibuli.

a. Obumu bwaaayo - obubaka bwebumu buweebwa mu bitundu by'ekitabo
eby'enjawulo (obununuzi, endagaano, Obwakabaka bwa Katonda, obutuufu bwa
Masiya).

b. Enjawukana yaayo - yawandiikibwa emyaka egissukka mu 1500 abawandiisi
ab'enjawulo abassukka mu 40 ate nga ensibuko (gyebava) nga yanjawulo nnyo.

c. Okuterekebwa  kwaayo - tewali kitabo kirala kyaali  kiterekeddwa na
bwegendereza bwebuti. Okuvumbulwa kw'emizingo gy'Oguyanja Ogufu
kukiwagira kino.

d. Engabanya yaayo - esomebwa abantu abasinga mu nsi mu nnimi ezisinga ekitabo
ekirala kyonna.

e. Kyekoze - enyiikidde okuyamba abantu bangi okuva mu buwangwa obw'enjawulo
mu ngeri ekyuusiza obulamu bwabwe mu ngeri eya maanyi.

2. Ebyavumbulwa mu ttaka.

a. Okukwaatagana kwe byafaayo.

1) Bajjajja ba bantu ba lsiraili kilagibwa nti baava mu Mesopotamiya
(Lub 11:28).

Eby'okuwandiika-

2) Omusajja ayitibwa Erasuto omuwanika w'ekibuga mu Kolinso mu kiseera
Baruumi 16:23 weyawandiikirwa.

b. Okufanagana kw'ebifo.

1) Waaliwo ebisenge by'ekibuga ebyaagwa nga mu kiseera ky'okuwandiika
kwa Yoswa ku kikwaatagana ku Yeriko.

2) Waaliwo ebibuga ebyalina amannya gegamu mu baibuli era nga biri mu bifo
byebimu nga Paulo bweyabinyonyola okusinziira ku ngendo ze ez'okubuulira
enjiri mu mawanga.

3. Okuvumbula kwa Sayansi.

a. Kyamala okuvumbulwa nti ensi "ewanikiddwa ku kintu kyereere” (Yob 26:7).

b. Kyamala okuvumbulwa nti obulamu buli mu musaayi  (Lub 9:4).

III. Ebika by'obuyinza kumi Ebivuganya n'Ebyawandiikibwa.

A. Obulombolombo (Enkola z'ebikolebwa).

1. Okunyonyola.

a. Amazima galagibwa biki ebibaliddwa okuba eby'omuwendo okuva emabega. Mu
bussukkulumu  bwabwo, obulombolombo bufuuka obuyinza bw'omuntu obusooka.

b. Ebiri mu bulombolombo biyinza okubaako kyebikola ku bantu abalaba
ebyawandiikibwa mu ngeri eya magezi g'obuntu nga obuyinza bwabwe obukulu,
naye nga basinziira ku bulombolombo okumanya engeri y'okubaawo n'okweyisamu.

2. Obunadiini kiyinza okuba nga ky'ekiva mu bulombolombo. Ediini essira erissa ku nkola
na bulombolombo mu kifo kya makulu n'okukkiriza. Kisobola okuvaamu ekintu ekitali
kya mazima oba ekitali kituufu. Kitera okuvaamu enjigiriza ezongeramu ebirala oba
ezitali za Baibuli. Baibuli enjigiriza zino eziyita 'bulombolombo bwa bantu” (laba Mak
7:8).

3. Kikulu okujjukira nti omuntu tetulina kumulaba nga "abulidde mu diini" (era atanalokoka)
olw'erinnya obunnya ery'ekibiina kye.

a. Eky'okulabirako, Abakristaayo abamu balowooza nti Abamesodisiti bannadiini
abatalokokanga.

b. Abakristaayo abalala omuntu Omukatuliki bakitwaalirawo nti oyo "yabulira mu
diini”.

Eby'okuwandiika-

4. Okutwaalira awamu, Abakristaayo ababuulizi b'enjiri bakoze ensobi enene biri ku
kikwaatagana ku ndowooza yaabwe n'engeri gyebalabamu enkola z'enono mu
bikolebwa mu kkanisa.

a. Ku ludda olumu, tulinayo abo abagamba nti ekkanisa gyekoma okuba n'enkola
ez'okusinzamu ezitakyuukamu eba ejula kuba nga ya bannabbi ba bulimba.
Bagamba nti tekisoboka omuntu ali mu kkanisa etekiririza mu kulokoka,
okulokoka.

b. Ku ludda olulala tulinayo abo “abalowooleza mu kwegatta okutali kutuufu”.  Kino
kye kifo ky'okugumiikiriza embeera  kasita wabaawo amazima. Obumu awali
obuyinza bwa Baibuli. Bagamba, "ab'obulombolombo balowooleza mu ngeri emu
ekkirizibwa naffe tulowooleza mu ngeri endala nayo ekkirizibwa.”

5. Buli ludda lukyaamu. Bayittirizza okuba abangu (ebintu babitwaalira mu ngeri nyangu
nnyo ekissukkiridde).

a. Kirina okujukirwa nti ekkanisa ezisinga okuba n'enkola z'okusinzaamu ezitakyuuka
zesigamye ku njigiriza za Bukristaayo. Nolwekyo kisoboka omuntu ali mu kkanisa/
kkeleziya eyo okulokoka.

b. Nay'ate tetulina kwerabira bintu bikyaamu eby'obulombolombo obukyaamu
ebiyinza okubaawo (ebintu ebitali bituufu n'enjigiriza enkyaamu).

1) Okukola kino olw'okwagala wabeewo 'obumu kijja kuvaamu bumu bwa
bulimba.

2) Obukyaamu  n'enjigiriza enkyaamu birina okusoomoozebwa, kubanga biwagira
obunnadiini era nebituziyiza okuyingira mu Bwakabaka bwa Katonda.

c. Ensonga enkulu eri nti, Ekigambo kya Katonda, nga kivuunuddwa butuufu, kye
kirina okukozesebwa mu kumalawo obuvuyo buno.

Omuwandiisi Kyakyogerako:

Ekitabo. 3 mu massomo gano Okuyiga Baibuli nkisemba okuwa
obusobozi obwesigibwa mu kuvuunula ebintu ebiri mu Baibuli.

6. Ensonga biri ezirina okussibwako essira ku kubuulira enjiri abantu abakwaatiddwa mu
mutego gw'obulombolombo.

a. Kiriza nti 'omuntu agoberera obulombolombo" asobola okuba Omukristaayo.

Eby'okuwandiika-
1) Omuntu agoberera obulombolombo asobola atya okuba omukkiriza omutuufu

bwekiba tugambe, ng'ebiseera ebimu tategeera mu bujjuvu njigiriza ya
bulokozi?

2) Ekibuuzo kino kiddibwamu mu Bik 15:5, mu geri y'emu abamu ab'omu
kitundu ky'abafalisaayo (abo abaali bakwaata amateeka nga bwe buyinza
bwabwe) abaali bakkiriza" baali bayinza okuyitibwa abakkiriza, naye nga
tebategeera njigiriza ya bulokozi.

a) Mu  Bik 15:1 tusoma ku ntandikwa y'okubuzabuza ekyaaleetera
wabeewo olukiiko eYerusalemi. Abamu baali bagamba, "okujjako nga
mukomoleddwa okusinziira ng'empisa ya Musa bweri, temusobola
kulokoka.”

b) Mu Bik 15:5, abantu abo abaali bayitibwa abakkiriza (mu kitabo kya
Bikolwa bya Batume omukkiriza ayitibwa Mukristaayo) bakkirizaiganya
n'endowooza  ebuzabuza ey'enjigiriza y'obulokozi. Songa, baali bakyaali
balokole.

3) Tulina okujukira nti obulokozi bukwaata ku muntu yenna, so si birowoozo
byokka. Katonda tasinziira ku kukwaata oba kutegeera bulungi njigiriza mu
bantu okubalokola. Nolwekyo, omuntu asobola okulokoka, oli asobola
okukkiriza Mukama waffe Yesu Kristo nga omulokozi we era Mukama we,
nasigala nga tategedde bulungi njigiriza.

Omuwandiisi Kyakogerako:

Ng'obuulira omuntu eyakwaatibwa mu kukwaata obulombolombo, olina
okutunulira omutima gw'omutima. Omukristaayo ajja kumanya oba
omuntu omulala Mukristaayo nga tategedde linnya lya Kkanisa ye. Yesu
mu mutima gwe mwaali? Ayagala Yesu? Obulamu bwe yabukwaasa
Yesu?

Eky'okubaganyako Ebirowoozo

Njawulo ki eriwo wakati w'omuntu akwaata obulombolombo atalokokanga
n'omukkiriza?

Eby'okuwandiika-b. Okuyamba abagoberera obulombolombo, weteeketeeke okusoomooza enjigiriza
enkyaamu. Ebiruubirirwa kwe kubuulira abagoberera obulombolombo
abatalokanga enjiri, n'okumalamu obukyaamu amaanyi, okuyigiriza abakkiriza
enjigiriza entuufu (abo abawaluddwa mu bukyaamu okugoberera obulombolombo).

Omuwandiisi Kyakyogerako:

Tulina okusoomooza enjigiriza enkyaamu ku madaala abiri:

1) "Biki" eby'enjigiriza enkyaamu: Enjigiriza zino zigamba ki? Kiki
ekiyigirizibwa era ekikkirizibwa ekitali kya baibuli?

2) "Lwaki?" ow'omu njigiriza enkyaamu: Lwaki enjigiriza nkyaamu?
Lwaki balina enjigiriza. Lwaki omuntu akkiriza enjigiriza?

- Kiyinza okwetaagisa okutegeera edaala elisooka (li Biki) okusobola
okwogera n'omuntu ku kikwaatagana n'enjigiriza ye enkyaamu.

- Kyetaagisa okutegeera edaala ery'okubiri (li lwaki) okusobola
okubuulira omuntu atanalokoka njiri oba atereeze omuntu omulokole.

- Bwotegeera obutegeezi edaala elisooka (li ki) olwo nno ojja kuba olina
bubeezi bya kuwakana na muntu.

- Ate bwotegeera edaala 2 (li lwaki), olwo ojja kusobola okusisinkana
ebyetaago by'omuntu nga mu kifo ky'enjigiriza enkyaamu ossawo njigiriza
ya baibuli (nga mu kifo ky'obuyinza bw'obulombolombo obukyaamu
ossaawo obuyinza bw'Ebyawandiikibwa obw'enkomeredde). Mu ngeri
nyingi, omuntu akkiriza enjigiriza enkyaamu kubanga agezaako okujjuza
omuwaatwa oguli mu nkolagana ye ne Katonda. Ekiva oba ebiva mu kino
kuba kugwaamu maanyi. Enjigiriza entuufu yokka yeyinza okumumatiza

Eky'okubaganyako Ebirowoozo

Juliza Ebyongerwako okufuna eby'okulabirako ebiwera eby'enjigiriza
ez'obulimba eziva mu kugoberera obulombolombo. Situlawo okwogera ku ngeri

y'okwewala ebinnya bino n'engei y'okuweereza eri abo abatwaalibwa oba
abagoberera obulombolombo.

Eby'okuwandiika- 7. Okuwumbawumbako Okugoberera Obulombolombo.

a. Okugoberera obulombolombo kyeki?

1) Okwongerako oba enjgiriza ezitali za baibuli ezikendeeza obukulu bwa Yesu.

2) Enjigiriza ezesigamye ku bulombolombo bwa bantu, mu kifo kya Baibuli.

3) Enjigiriza ezinyooma omulimu gw'omusalaba.

4) Enjigiriza eziwagira enjigiriza y'ebikolwa ebirungi.

5) Enjigiriza ezissa essira ku bintu ebikwaatikako mu kifo kya eby'omwoyo.

b. Lwaki abantu bakwaatibwa mu kugoberera obulombolombo?

1) Kubanga tebalina nkolagana na Yesu.

2) Kubanga tebamanyi Baibuli.

3) Kubanga tebalina Mwoyo (amaanyi g'Omwoyo gakyuusibwamu ebintu
ebikwaatikako).

4) Kubanga bagezaako okufuna obulokozi olw'ebikolwa byabwe.

5) Kubanga banoonya okwewaayo okuyita mu butukuvu obukyaamu.

6) Kubanga tebakkiriza mulimu gwa musalaba.

7) Kubaga enjigiriza yaabwe tevanga mu Ndagaano Nkadde kuyingira mu
Mpya. Okugoberera obulombolombo ye Mukama waabwe!

c. Eky'okuddamu okumalawo okugoberera obulombolombo.

1) Yesu!  Yesu! Yesu!  Musitule waggulu. Mugulumize. Essira lisse ku kukkiriza.
Tunulira era ssa amaaso ku Baibuli. Essira lisse ku mulimu gw'omusalaba,
oggwaggwa. Soomooza omuntu atanalokoka okwesalirawo. Ye kennyini.
alina okwenenya obulamu bwe abuwe Yesu. Ekisinga obukulu, muwe
omukisa okuba n'enkolagana ey'omukwano gyalina ne Yesu.

Eby'okuwandiika-
2) Ekitabo ekisinga obukulu omuntu agoberera obulombolombo kyalina okusoma

ye Baebbulaniya.

3) Enyiriri ezisinga obukulu omuntu agoberera obulombolombo ze zi Bagl 2:21
ne Mak 7:6-9.

d. Kiki mu kugoberera obulombolombo ekiyinza okuterekebwa?

1) Waliwo entindo nyingi ez'okubuulira abagoberera obulombolombo
abatanalokoka era weereza eri abakkiriza abagoberera obulombolombo.

2) okutwaalira awamu, baibuli kyekola (ku bakwaata obulombolombo) kwe
kuba nti tulina okukkiriza  Mak 7:6-9 okutuusoomooza. Obulombolombo
busobola okuba obw'omugaso ennyo, awo wokka webubeerera wansi
w'Ekigambo kya Katonda.

Eky'okubaganyako Ebirowoozo

Yogera ku ngeri gyoyinza okugwa mu tuluba ly'okugoberera obulombolombo. Osobola otya
okwekuuma?

B. Okugoberera enkola.

1. Okunyonyola okugoberera enkola.

a. Amazima gasinziira ku kirungi ekiva mu bintu.  Ekivaamu bwekiba ekirungi engeri
ekozeseddwa okutuuka ku kirungi kino kitegeeza enkola ekozeseddwa
yenekozesebwanga.  Bwekuyitirira, okugoberera enkola efuuka obuyinza
bw'omuntu obusooka.

b. Okugoberera enkola eno kuyinza okuyingira mu bulamu bw'omukkiriza atatwaala
Byawandiikibwa kubeera buyinza bwe obusooka.

2. Baibuli kyeyogera ku (kukugoberera enkola ) kiri nti tulina okukkiriza “olufulube lwa
bajulizi abangi” aba Baebbulaniya 11 okutulaga nti “ebiva mu kintu” si bwebuyinza
bwaffe obusooka.

a. Bangi ku bantu aba maanyi ab'okukkiriza “tebafuna byasuubizibwa” (Beb 11:39).
Okukkiriza kwabwe kwaali tekuli ku kufuna bintu oba kubaako kyebatuukako,
naye kwaali kwoyo aleetera ebintu okubaawo...mu Kigambo kya Katonda.

b. Ebintu okubaawo kintu kikulu, kasita kiba nti enkola ez'okufuna ebintu ebyo ziri
wansi wa Kigambo kya Katonda.

Eby'okuwandiika- Eky'okubaganyako Ebirowoozo

Yogera ku ngeri gyoyinza okulumbibwa okugoberera enkola.  Oyinza kwekuuma otya?
Soma 1 Kol 1:18-25 oyogere ne ku kukugoberera enkola gyekuyinza okuba nga

kikwaatagana  “n'amagezi g'ensi eno”.

Eky'okubaganyako Ebirowoozo

Mu kumaliriza ekitundu kino, yogera ku ngeri okugoberera obulombolombo n'okugoberera
enkola gyebikontanamu.

C. Amagezi ag'Obuntu.

1. Okunyonyola amagezi ag'obuntu - omuntu tafuna mazima, naye omuntu agalowooza
nagasaawo.

2. Waliwo engeri ez'enjawulo ez'amagezi ag'obuntu.

a. Endowooza  y'obuntu - Katonda alowoozebwa okuba nga “nyini kibanja ataliiwo,”
ekitundu ekisinga, eby'ebitonde Bye tabyenyigiramu, naye aleka omuntu okubaawo
ku lulwe.

b. Ekintu okubaako wekisinzidde - Amazima galina kyegasinziirako era gasinziira ku
mbeera.  Tegali awo nti tegalina wegesigamye.

c. Ebintu by'ensi - Amazima gasinziira ku bintu ebya kaseera oba ensi byeyagala.
Ebitukuvu byawulwa ku bulamu obwa buli lunaku.

d. Obw'obuntu - Amazima gateekebwawo okusinziira  ku mbeera y'omuntu n'essanyu
mu bulamu buno, kubanga omuntu Katonda.

3. Mu kussukkuluma kwabwo, amagezi ag'obuntu gafuuka obuyinza bw'omuntu obusooka.
Amagezi ag'obuntu mu ngeri enkyaamu gasobola okuwabya abo abafuula
Ebyawandiikibwa okuba obuyinza bwabwe obusooka.

a. Ebiruubirirwa by'endowooza y'obuntu bigamba, “Tewali  kinatutulokola.  Tuteekwa
okwelokola.”  Eri omuntu atambulira ku ndowooza z'obuntu, omuntu abeera
Katonda.  Endowooza y'obuntu diini ekkiriza nti omuntu Katonda.

Eby'okuwandiika-b. Gusitiini yagamba, “Ekibi kwekukkiriza obulimba nti gwe wetonda, wetwaala
wekka, era gwe werabirira.”  Mu ngeri eno, endowooza ya obw'obuntu mu
nkomerero ebeera ndowooza ya kibi.  Mu nkomerero kubeera kusinza bifananyi
(omuntu ng'asinza omuntu).

c. Okugoberera endowooza y'obuntu kuli buli wamu awali abantu.

1) Abagoberera endowooza y'obuntu ba kayingo baba bantu abatakkiriza nti
eriyo Katonda.  Naye nno, tewali kintu nga kugamba nti Katonda taliiyo
kubanga abantu bonna balinayo katonda, ne bwekiba nti omuntu  ye katonda
w'omuntu.

2) Mu kiseera kyekimu, okugoberera endowooza y'obuntu kuyingidde mu buli
diini.  Eky'omukisa omubi, kuyingidde n'Obukristaayo.

3) Waliwo ebintu bibiri ebiva mu kugoberera endowooza y'obuntu ebiri mu
Kkanisa:

a) Amakkanisa gajjudde abantu “abalungi” abatali Bakristaayo.  Mu ngano
ennungi mulimu engano y'omu nsiko (Mat 13:24-30).

b) Amakkanisa gajjudde Abakristaayo abanafu (batera okuyitibwa abalina
obubeezi ekifananyi ky'Obukristaayo).  Bano be bantu abalokole.
Nay'ate, endowooza z'obuntu n'obufirosoofo bibalemesa okukula mu
Mukama.

d. Abantu abagoberera endowooza y'obuntu balina ebintu bye bakkiririzaamu
okusinga, bibiri.

1) Empisa ezigobererwa - Enono eno enyonyola empisa ezigobererwa mu
kugoberera endowooza y'obuntu.

a) Egamba nti buli kimu kirina wekisinziira.  Ebintu tebimala gajja.

b) Mpisa ya kweyogerako, ate oba omuntu ye Katonda, omuntu y'akola
amateeka.  Amateeka gasinziira ku kiki omuntu kyaganyulwamu okusinga.

c) Ndowooza ya abasinga kyebagala ky'ekilebwa (enkola esalibwawo
luvanyuma lwa kubeera nti abasinga obungi kye baagala).  Empisa
elamulwa kusinziira ku biki ebisaliddwawo.  Ekisaliddwawo bwekiba nti
omuntu kyayagala, ekikolwa olwo kitwaalibwa nti kya mpisa.

Eby'okuwandiika- Ek'yokulabirako ky'Omuwandiisi:
Omuntu agoberera endowooza z'obuntu ayinza okugamba nti, “Oba
owulira bulungi nno kikole.”  Omuntu agoberera endowooza y'obuntu ajja
kugamba, “Kola buli ekisinga okukujjira obulungi” (laba Balam 21:25).
Eno y'ensonga lwaki abantu basobola okujjamu embuto nebagamba nti
ekyo kituufu okukola.

Sa Muno Eky'okulabirako Kyo:

2) Okugumiikiriza - Enono eno enyonyola “okwagala” kw'omuntu agoberera
endowooza y'obuntu.

a) Egamba nti okwagala kwe kugumiikiriza ebintu byonna.

b) 1 Kol 13:7 egamba nti okwagala “kugumiikiriza byonna”.  Okwagala
kwa Baibuli kugumiikiriza byonna.  Kukkiriza era ne kuwagira omuntu
ne bwekuba tekusobola era nga tekukkiriza era nga tekuwagira bikolwa
bya muntu.

c) Okwagala kw'omuntu agoberera endowooza z'obuntu kugumiikiriza
byonna.  Kukkiriza omuntu n'ebikolwa bye ebibi, naye tekulina buyambi
bwekuwa muntu oyo.  Kwagala kwa mu bigambo kwokka.

Eky'okulabirako ky'Omuwandiisi:

Okwagala kw'omuntu agoberera endowooza z'obuntu kugamba nti, “Ndi
bulungi naawe oli bulungi.”  Kugamba, “Tonfaako nange sijja kukufaako.”

Sa Muno Eky'okulabirako Kyo:

Eby'okuwandiika-
3) Ekiva mu nzikkiriza zino ebiri kiri nti omuntu atwaalibwa nti y'afuga byonna.

Omuntu katonda.  Omuntu y'ateekawo amateeka.  Buli omuntu kyakola
kituufu.

e. Oba omuntu Katonda, omutwe ogusinga okuba omukulu mu kugoberera
endowooza z'obuntu kwe kulwanirira obuyinza bw'omuntu.  Omuntu alina
okulwanirira obuyinza bwe.  Alina okuba n'obuyinza bwe kakibe ki.

Eky'okulabirako ky'Omuwandiisi:

Omuntu agoberera endowooza z'obuntu agamba nti, “Omuntu
bwagibwako obuyinza bwe aba agiddwako obulamu bwe” (gerageranya
kino ne Mat 5:38-41; Mat 16:24-26; Baf 2:5-7).

Sa Muno Eky'okulabirako Kyo:

f. Okugoberera endowooza z'obuntu bulijjo kutwaala mu kwagala massanyu
(okwagala ennyo amassanyu n'okwewala okulumwa).

1) Endowooza y'obuntu egamba nti omuntu Katonda.

2) Ekituufu kiri nti omuntu yayonoona.

3) Ekivaamu mu kugoberera endowooza y'obuntu kiri nti, katonda mwonoonyi.

a) Katonda wa ddembe okukola kyakola.

b) Nolwekyo, katonda (omuntu) ebintu ajja kubikola okusinziira ku nkula
ye.

c) Ekivaamu ge massanyu.

g. Okusingira ddala mu bazungu, okugoberera endowooza y'obuntu kulabika nga
“okulungi”.

1) Abagoberera endowooza y'obuntu balabwa nga abantu abalungi abaagala
okubeera nga ab'oluganda ba bantu bonna mu nsi. Baagala okukola ebintu
abantu byebagala.

Eby'okuwandiika-
2) Abantu abalaba Baibuli nga ey'omugaso batwaalibwa nga abantu “ababi”

(newankubadde emu ku nsonga lwaki okugoberera amagezi ag'obuntu
kirabika nga  “kirungi” kubanga kirina enono n'ebikolwa bya Baibuli  ebimu
byekikola).

h. Wansi awaddako lwe lukalala lw'ezimu ku nzikkiriza endala mu kugoberera
amagezi ag'obuntu:

1) Ensi teyatondebwa.

2) Omuntu agenda yeyongera kutereera okubeerera ddala omuntu  (teyali nga
bwaali kati).

3) Ebissukulumye obusobozi bw'obuntu (amaanyi ga Katonda amangi) tebiriiyo.

4) Tewali bulamu oluvanyuma lw'omuntu okufa.

5) Wetaaga wabeewo entegeka empya ey'ensi.

6) Obwa Nakalyak'ani bwe bw'obufuzi obusinga okuba obulungi.

i. Omuntu agoberera amagezi g'obuntu oba oli awo akiririza mu kugumiikiriza.

1) Nay'ate, obagoberera  amagezi ag'obuntu bakyaayira ddala nnyo Obukristaayo
(oba ediini yonna endala).

2) Ebiruubirirwa by'abagoberera endowooza y'obuntu biwagira obugumiikiriza,
naye biwakanyiza ddala ediini.

Omuwandiisi Kyakyogerako:
Mu kugoberera endowooza y'obuntu, “Omuntu asobola okukola buli
kimu ekiyinza okumusanyusa kasita kiba nga tekiriimu diini.”  Kino tekik-
waatagana. Omuntu agoberera endowooza y'obuntu ayinza n'obutayagala
kuwuliriza bujulizi bwo okutuusa ng'omusoomoozeza ku daala lino.

j. Enzikiriza y'endowooza y'obuntu egamba nti omuntu alina obusobozi mu ye
okufuula ensi ekifo ekirungi ennyo omw'okubeera.  Kino ekiriwo kya kaseera
buseera (ebintu bikyuuka).

Eby'okuwandiika-Eky'okubaganyako Ebirowoozo

Endowooza y'obuntu singa yali ntuufu, lwaki ebintu birabika byeyongera kwononeka
bwononesi?  Obumenyi bwa mateeka bweyongera.  Obussi bweyongera.  Enjala yeyongera.
Omukka omubi mu bbanga gweyongera.  Okwawukana mu bafumbo kweyongera .  Entalo

zeyongera. N'ebirala bingi.  Soomooza omuntu w'enzikkiriza y'obuntu.  Esuubi lyabwe liriwa?
Ebyafaayo bitulaga nti temuli suubi mu kusuubirira mu muntu. Awatali Katonda tewali suubi.

Okubuulira ab'Enzikkiriza y'Endowooza y'Obuntu Enjiri:

Enzikiriza y'endowooza y'obuntu diini ya magezi ga buntu.  Tomala biseera na
kuwakana na  magezi ga bantu.  Soomooza ebirowoozo byabwe nga
kyonoonya kwe kussaawo omukisa okusoomooza emitima gyabwe.

1) Kozesa Kigambo kya Katonda. Wesige amaanyi g'Ekigambo
(Bar 1:16).

2) Okulemwa kw'abantu  kirage nti Kristo Y'ayinza okukumalawo.  Gezaako
okuzuula ekifo mu bulamu bwe ekirina ebizibu.  Laga Yesu
ng'ekyokuddamu.

3) Kirage bwe betaaga okusonyiyibwa.  Saba wabeewo okulumirizibwa
kw'ekibi.

4) Balage obulamu obutaggwawo.  Enzikiriza y'endowooza y'obuntu tewa
suubi lya bya mumaaso.  Abantu bonna kiri mu butonde nti baagala
obulamu obutaggwawo.  Guno mukisa munene ogw'okubuulira enjiri eri
abakkiririza mu ndowooza y'obuntu .

5) Ekisembayo, kinyonyole nti basobola okuba n'enkolagana ne Katonda.
Abakkiririza mu ndowooza y'obuntu mu kifo ky'okussa ekimu ne
Katonda bassaawo kumanya bikwaata ku bantu (kuwagira mbeera za
bantu).  Kino, ne bwekiba nga kiri bwekityo, tekijjuza muwaatwa
gusigaddeyo mu bulamu bw'omuntu atamanyi Katonda.  Koma ku
bwetaavu bw'emitima gyabwe.  Balage Yesu!

4. Okutwaalira awamu Baibuli kyeyogera (ku nzikiriza y'endowooza y'obuntu) eri nti
tulina okulowooza ku  Yok 15:5 kyetegeeza (Enzikiriza y'okulowooza ng'omuntu), Nge
3:6 ne Bak 3:23 (okukkiririza mu by'ensi), Beb 13:8 (ekintu okubaako wekisinziira),
1Kol 10:31,33 (enzikiriza y'okulowooza mu buntu), ne Yok 6:44 ne 1Kol 2:14
(amagezi g'obuntu, okutwaalira awamu).  Ebirowoozo n'obusobozi bw'omuntu bikulu
nnyo, naye obukulu buno bubaawo nga bigondedde Ekigambo kya Katonda.

Eby'okuwandiika- Eky'okubaganyako Ebirowoozo

Yogera ku ngeri zoyinza okulumbibwa okugoberera amagezi g'obuntu awamu
n'endowooza z'obuntu.  Oyinza kwekuuma otya?

D. Okugoberera Kyowulira.

1. Okunyonyola Kyowulira.

a. Amazima gasinziira ku kyowulira oba kyomanyi.

b. Engeri eya waggulu ey'ekika ky'obuyinza kino kya kubeera awo nolowooza
bulowooza na kufumiitiriza (byolowooza oba byofumiitiriza byebiba ebituufu) Mu
kussukkuluma kw'engeri eno, obuyinza bw'omuntu obusooka kubeera kulowooza
na kufumiitiriza.

c. Ebiri mu kugoberera kyowulira biyinza okuwabya oba okubaako ekibi kyebikola
ku bantu abafuula Ebyawandiikibwa obuyinza bwabwe obusooka.

2. Okutwaalira awamu Baibuli kyelaga (ku kugoberera kyowulira) kiri nti tulina okulowooza
ku byawandiikibwa nga  1Sam 3:21 ne Isa 22:14.  Byoyisemu ne byowulira bikulu, naye
biba bikulu ku mulundi gwebibeera nti bikoleddwa okusinziira ku Kigambo kya
Katonda.

Eky'okubaganyako Ebirowoozo

Yogera ku ngeri gyoyinza okulumbibwa okugoberera byowulira oba byofumitirizamu.
Ngeri ki gyoyinza okwekuumamu?

Eky'okubaganyako Ebirowoozo

Mu kumaliriza ekitundu kino, yogera ku ngeri okugoberera amagezi ag'obuntu
n'okugoberera byowulira muli oba byofumitirizako gyebiri nti bikontana.

Eby'okuwandiika-E. Okwagala Ebintu.

1. Okunyonyola okwagala ebintu.

a. Amazima ganyonyolwa kusinziira ku bikwaatikako, oba ebilabikako byokka.
Nga mu butonde, tewali kintu kya maanyi gassukuluma ga buntu agaliwo.

b. Okuva mu buyinza buno mwemuva enjigiriza y'okwefuga n'enjigiriza y'okukulakulana
okussukkiridde.

c. Mu kussukkuluma kw'ekika kino, okwagala ebintu bufuuka obuyinza bw'omuntu
obusooka.

d. Ebiri mu kwagala ebintu bisobola okuwabya oba okubaako kyebikola mu ngeri
enkyaamu era embi abo abafuula Ebyawandiikibwa obuyinza bwabwe obusooka..

2. Baibuli kyeyogera (ku kwagala ebintu) kiri nti tulina okulowooza ku kiki Bik 8:18,
1Tim 6:10, Luk 16:13, ne Bar 14:17 kyezitegeeza.  Ebintu bisobola okuba ebikulu ,
kasita biba nti biri wansi wa Kigambo kya Katonda.

Eky'okubaganyako Ebirowoozo

Yogera ku ngeri gyoyinza okulumbibwa okwagala ebintu.  Ngeri ki gyoyinza okwekuumamu?

F. Okusinza Emizimu.

1. Okunyonyola okusinza emizimu.

a. Amazima gafunibwa kuyita mu kwebuuza na kukolagana na mizimu.

b. Mu kussukulumya ennyo, okusinza emizimu bufuuka obuyinza bw'omuntu
obusooka.

c. Ebiri mu kusinza emizimu bisobola mu bukyaamu okuwabya abafuula
Ebyawandiikibwa obuyinza bwabwe obusooka.

2. Baibuli kyeyogera ku (kusinza emizimu) kiri nti tulina okulowooza ku byawandiikibwa
nga Ma 18:10-11 ne 1Byom 10:13.  Okuwuliziganya n'ensi ey'emyoyo kikulu, kasita
kiba nti okuwuliziganya okwo kusinziira ku Kigambo kya Katonda (ekitegeeza nti,
kubeera kuwuliziganya na Mwoyo Mutukuvu).

Eby'okuwandiika- Eky'okubaganyako Ebirowoozo

Yogera ku ngeri gyoyinza okulumbibwa okusinza emizimu.  Ngeri ki gyoyinza
okwekuuma?

Eky'okubaganyako Ebirowoozo

Mu kumaliriza ekitundu kino, yogera ku ngeri okwagala ebintu n'okusinza emizimu
gyebikontanamu.

G. Okugoberera Amateeka.

1. Okunyonyola okugoberera amateeka.

a. Amazima gasangibwa mu bintu bya kungulu so si mu muwendo gwa bintu. Enkola
n'engeri ebintu gyebirina okukolebwamu bissibwako essira mu kifo kyokutwaala
omuwendo gw'ekintu. Eby'okungulu byebissibwako amaaso ate eby'omunda
nebilekebwa.

b. Mu kussukkuluma, okugoberera amateeka bufuuka obuyinza bw'omuntu
obusooka.

c. Ebiri mu kukwaata amateeka nabyo bisobola mu ngeri enkyamu okubaako
kyebikola ku bantu abafuula Ebyawandiikibwa obuyinza bwabwe obusooka.

2. Baibuli kyeyogera ku (kukwaata amateeka) kiri nti tulina okutegeera Bar 7:6 ne
Mat 23:23-24 kyezitegeeza.  Enkola nkulu nnyo, kasita kiba nti zisinziira ku Kigambo
kya Katonda.

Eky'okubaganyako Ebirowoozo

Yogera ku ngeri zoyinza okulumbibwa okukwaata amateeka.  Ngeri ki gyoyinza
okwekuuma?

Eby'okuwandiika-H. Okwagala Amassanyu.

1. Okunyonyola Okwagala Amassanyu.

a. Amazima gasinziira ku kusanyuka na kwewala nnaku/kulumwa.  Eky'okulabirako,
okwegatta kw'omusajja n'omukazi abatali bafumbo kukolebwa nga amazima,
omuwendo, okukkiriza n'ebikolwa nga bisinziira ku massanyu.

b. Bwegayitirira, amassanyu gafuuka obuyinza bw'omuntu obusooka.  Abakristaayo
nabo bayinza okuwangulwa amassanyu bwegabatwaala.

2. Baibuli kyetulaga ku kikwaata ku (massanyu) kiri nti tulina okulowooza ku
byawandiikibwa nga Luk 8:14, Tit  3:3, 2 Tim 4:3, ne 1 Tim 5:6.  Essanyu liyinza okuba
ekintu ekikulu, kasita kiba nti essanyu eryo liri wansi wa Kigambo kya Katonda.

Eky'okubaganyako Ebirowoozo

Yogera ku ngeri gyoyinza okulumbibwa amassanyu.  Oyinza kwekuuma ngeri ki?

Eky'okubaganyako Ebirowoozo

Mu kumaliriza Ekitundu kino, yogera ku ngeri okukwaata amateeka n'okugoberera ebya
massanyu gyebiri nti bikontana.

I. Okugoberera Ebibiina .

1. Okunyonyola Okugoberera Ebibiina.

a. Ekya waggulu ennyo, ebibiina biwa ngeri za bufuzi ekkanisa kwefugirwa.  Biwa
enjigiriza abo ababirimu era bikkiriza okugabana ebikozesebwa.

b. Okubaawo kw'ebibiina olw'okuddukanya/okufuga  ekkanisa n'okukozeseza
awamu  eby'okukozesa kiyinza okuba ekirungi.  Nay'ate, ebibiina, bwebifuuka
ebiwolereza enjigiriza, bwebigulumiza kyebilowooza, obulombolombo ne
kyebilowooza okusinga ebyawandiikibwa, kijja kuviiramu okutakabana kwabyo
okubaamu okwesalamu n'obutakyuusamu kintu wekiba kyetaagisiza.

c. Bwekuyitirira, okugoberera ekibiina kufuuka obuyinza bw'omuntu obusooka.

Eby'okuwandiika-
2. Baibuli kyeyogera  (ku kubeera munakibiina) kiri nti tulina okulowooza ku 1Kol 3:3, Bik

5:29, ne 1Kol 11:18 kyezitegeeza.  Okubeera n'okwolesebwa nga kwekumu kikulu,
kasita kiba ebigendererwa by'okukola ekyo biri wansi wa Kigambo kya Katonda.

Eky'okubaganyako Ebirowoozo

Yogera ku ngeri gyoyinza okulumbibwa okubeera munnakibiina.  Oyinza kwekuuma
ngeri ki?

J. Enzikiriza y'okuba nti abantu bonna bajja kulokoka.

1. Okunyonyola enzikiriza y'okuba nti abantu bonna bajja kulokoka.

a. Amazima gasinziira ku ndowooza  y'abantu bonna okuba ab'oluganda era nti
bonna balokole.

Omuwandiisi Kyakyogerako:

Abakkiririza mu ndowooza eno obuyinza bwabwe wano webabujja
okwegatta kwa Bakatuliki n'Abapolositante kusobola, mu ngeri ezimu,
okukiikirira ekitundu kinene eky'entegeka eno.

b. Bweyitirira, endowooza eno efuuka obuyinza bw'omuntu obusooka.

c. Ebiri mu nzikiriza eno bisobola mu ngeri enkyamu okukyamya abo abafuula
Ebyawandiikibwa obuyinza bwabwe obusooka.

2. Baibuli kyeyogera (kubeera nti abantu bonna bajja kulokoka) kiri nti tulina okulowooza
ku byawandiikibwa nga Mat 7:13,14, Luk 13:24, ne Mat 22:14.  Ekisa kya Katonda,
okusaasira, n'okwagala bikulu nnyo, kasita ebintu bino Katonda byaali bitegeerwa
okusinziira ku kubeera nti bigondera Ekigambo kya Katonda.

Eby'okuwandiika-Eky'okubaganyako Ebirowoozo

Yogera ku ngeri gyoyinza okulumbibwa endowooza y'okugamba nti abantu bonna mu
nsi bajja kulokolebwa.  Oyinza kwekuuma ngeri ki?

Eky'okubaganyako Ebirowoozo

Mu kumaliriza ekitundu kino, yogera ku ngeri okuba munnakibiina n'okuba n'endowooza
y'okuba nti abantu bonna bajja kulokoka gyebikontana.

Okumaliriza Essomo:

Tugambibwa obutafaananyizibwa ng'emirembe gino, naye tukyuusibwenga olw'okufuula
amagezi gaffe amaggya (Bar 12:2).  Okufuula amagezi amaggya kuno okumu kulina
kujja nga tetufaananye buyinza bwa bika birala.  Tulina okukyuusibwa okuba nti muffe
mulimu ensibuko y'obuyinza obwesigamye ku Kigambo kya Katonda.  Mu ngeri eno
engeri gyetulabamu ensi erina kirungi kyejja okukola ku nzikkiriza zaffe, ekinaleetera,
byetutwaala okuba eby'omuwendo okuba ebirungi, n'ekyenkomerero, ebikolwa  byaffe.

Eby'okuwandiika-
EBY'OKWONGERAKO

A. Eby'okulabirako by'obulombolombo.

Eky'okulabirako 1

1. Okusinza Bikira Maria.

a. Kitegeeza ki?

1) Ekisingira ddala obubi njigiriza ya bulimba efuula Bikira Maria Katonda.
Asinzibwa.  Okukifuula ekirungi ennyo kitundu ku nzikiriza eterina wesangibwa
mu baibuli.  Ekiviiramu Maria yenna okwononeka.

2) Paapa Pio IX mu 1854 yateekawo endowooza y'okuba nti  Maria yazaalibwa
talina kibi. Kino okuba ekituufu, ekimu ku bino wansi nakyo kirina okuba
ekituufu:

a) Maria teyazaalibwa muntu (ekitegeeza nti teyali muntu).

b) Waaliwo olujegere lw'abazaalibwa nga si bonoonyi.  Kyandibadde
kidda emabega okugamba nti Adamu teyali mwonoonyi.  Kino
kyandibadde kigaana okugwa/okwonoona kw'omuntu.

c) Baibuli tegamba nti omuntu teyayonoona.  Nolwekyo, kyekitegeeza
okuba nti Maria yazaalibwa si mwonoonyi kwekuba nti assukkawo ku
kubeera omuntu.

3) Okulinya kwa Maria mu ggulu Paapa Pio XII yeyakussaawo mu 1950 .
Maria yatwaalibwa n'omubiri gwe mu ggulu.  Kino mu baibuli tekirimu.

4) Esaala esabwa eri Bikira Maria (eyitibwa sapuli) n'esaala endala, zisabwa eri
Bikira Maria asobole okuziddamu era ayambe abantu abazisaba.

5) Enjigiriza zino zirina wezituuka nekiziviiramu okusinza Bikira Maria.

b. Lwaki ekintu kino abantu bakikola?

1) Eri abamu kiyinza okuba nga kizibu okutuukirira Yesu olw'okuba enkolagana
gyeyewaayo  okukolagana  n'omuntu  eyinza okuba teyigirizibwa  mu
ekkeleziya.

Eby'okuwandiika-2) Katonda Alabwa ng'ali ewala ennyo.  Waliwo okutya Katonda okw'obulimba
okumufuula okuba nti tasobola kutuukirirwa.  Kino kirekawo omuwaatwa
mu bulamu bwa bantu.

3) Omuwaatwa ogwo gujjuzibwa ekitategeerekeka, ekifananyi ky'obwa
nakazadde (Maama)!  Ekifananyi kya maama kifaayo, kirumirirwa, ate kya
kisa.  Asoboka bulungi nnyo okutuukirirwa.

c. Ekituufu ekirina okukolebwa.

1) Yesu!  Kyetaagisa okulaga ebiri mu Yesu .  Mu kubuulira enjiri essira lirina
okuteekebwa ku mukisa ogw'okuba n'enkolagana ddala ey'omukwano ne
Katonda okuyita mu Yesu.

2) Ebyawandiikibwa bino biyinza okukozesebwa: Yok 15:14; Mat 11:28;  Luk
10:38-42; 1Tim 2:5.  Okulaga nti Bikira Maria yali muntu,osobola okukozesa
Luk 2:22-24 ne Leev 12:8 okulaga nti yalina okuwaayo sadaaka eri Katonda
ng'omuntu omulala yenna.

3) Yali yetaaga okusonyiyibwa.  Yali yetaaga omulokozi ng'abantu abalala
bonna (Luk 1:47).

4) Kisobola okulagibwa nti Yesu yennyini yali tayinza kukkiriziganya na kifo
ekya waggulu ekyaweebwa Maria (Luk 11:27,28; Mak 3:31-35).

d. Kiki ekiyinza okutwaalibwa nga kya muwendo?

1) Tusobola okusaamu Maria ekitiibwa nga bwetukissa mu Paulo
(eky'okulabirako eky'okugobererwa).

2) Tusobola okugoberera okukkiriza kwa Maria okulungi  (Luk 1:38,45),
n'obwetowaze bwe obwangu (Luk 1:46-48).

Eby'okuwandiika- Eky'okulabirako 2

2. Okubatizibwa n'okulokoka kwa baana abato.

a. Kitegeeza ki?

1) Abaana abato babamansirako mazzi.

2) Kino kibanaazako ekibi ekisikire era ne balokoka.

b. Lwaki abantu kino bakikola?

1) Ekintu ky'okuba nti omuntu yetaaga okulokoka kiyinza obutayigirizibwa mu
kkanisa/ekkeleziya.  Enjiri tebuulirwa mu ngeri esoomooza omuntu nti
yetaaga okwesalirawo.  Yetaaga okwenenya n'okuwa Yesu obulamu bwe.

2) Ekivaamu, omuntu omulala y'akusalirawo ng'okyaali mwana muto. Okusinziira
ku Baibuli, ekyo tekisoboka.

c. Ekituufu ekirina okukolebwa.

1) Yesu!  Kyetaagisa okussa essira ku kwenenya.  Olwo nno Omwoyo
Omutukuvu asobola okulumiriza omuntu nti mwonoonyi.  Kirina
okutegeererkeka nti omuntu okukkiriza Yesu okuba Omulokozi w'obulamu
bwe omuntu ono alina okwesalirawo ye yennyini.  Yesu yayigiriza nti tulina
okusalawo okuwaayo obulamu bwaffe Gyaali.

2) Ebyawandiikibwa bino biyinza okukozesbwa: Bar 6:3-10; Bik 8:36-38;
Bik 2:38; Mat 16:24-25.

d. Kiki ekiyinza okutwaalibwa nga kya muwendo oba ekiyinza okukolebwa?

1) Tuyinza okuwaayo abaana baffe eri Katonda era netulaga n'okwewaayo
kwaffe okubayigiriza ku Yesu.

2) Kino kilaga omubiri gwa Kristo gwonna nti twagala bakule nga bakkiriza.

Eby'okuwandiika-                                  Eky'okulabirako 3

3. Puligatooli.

a. Kyeki?

1) Kifo awokubonerezebwa.  Omwoyo gubonabona olw'okusobola
okutukuzibwa nga tegunagenda mu ggulu.  Okusaba kwa batukuvu ne sente
bye bisobozesa okuva mu puligatooli okugenda mu ggulu.

2) Mu bulombolombo bw'Ekikatuliki, eky'okulabirako, kino kikolebwa okuyita
mu Bitambiro by'Emisa (esaala zisabwa n'esente neziweebwayo).

b. Lwaki abantu bakkikiririzamu?

1) Waliwo obutategeera n'obutakkiriza mulimu gwaggwa, ogwatuukirira, era
ogwakomererayo ogwakolebwa ku musalaba.

c. Ekituufu ekirina okukolebwa.

1) Yesu!  Kyetaagisa okussa essira ku kiki omusalaba kyegukola n'amaanyi
agatukuza agali mu musaayi gwa Yesu. Laga mu bujjuvu nti waliwo
okusonyiyibwa kw'ebibi okwa namaddala mu Yesu.

2) Ebyawandiikibwa bino biyinza okukozesebwa:  Yok 19:30 (“Kiwedde” the
ebbanja lisasuddwa mu bujjuvu).  Ne 1Yok 1:9.

d. Kiki ekiyinza okutwaalibwa nga eky'omuwendo?

1) Abakristaayo okubonabona kya Baibuli ddala. Tubonabona okubonabona
kwa Kristo mu bulamu buno kubanga Kristo ali muffe (si kubanga tulokoka
kuyita mu kubonabona).  Laba Baf 3:10; Yok 15:20; 2 Tim 3:12; Bak 1:24.

Eby'okuwandiika- Eky'okulabirako 4

4. Penetensiya.

a. Kyeki?

1) Ebibi byejusibwa eri omuntu omubaka wa Katonda era omubaka awa
omuntu azze okwejusa ekintu eky'okola okugatta ku kukyuuka okuva mu
kibi.

2) Okukola kino kuleeta okusonyiyibwa.

b. Lwaki abantu bakikola kino?

1) Waliwo obutali busobozi  kwesiga Yesu kubeera nti Asonyiyira ddala ebibi.

2) Waliwo okwagala okufuna okusonyiyibwa.

c. Ekituufu ekirina okukolebwa.

1) Yesu!  Kyetaaga okuggumiza “ekikolwa” ky'okwenenya bwekirina
okukolebwa eri Katonda.  Nyonyola enjigiriza y'okusonyiyibwa okuyita mu
musaayi ogwayiika ku musalaba.

2) Kozesa ebyawandiikibwa bino: 1Yok 2:1,2; Yok 6:28,29; Bag 2:21.

d. Kiki ekiyinza okutwaalibwa nga eky'omuwendo?

1) Abakristaayo betaaga okwatuligana ebibi byabwe bokka na bokka
(Yak 5:16).

Eby'okuwandiika-Eky'okulabirako 5

5. Ekitambiro kya Misa (okuva mu kalombolombo k'Obukatuliki).

a. Kyeki?

1) Ekitambiro kya Misa sadaaka (etaliimu musaayi).  Emisana n'ekiro, mu nsi
yonna, Yesu asadaakibwa (emirundi egissukka mu 50,000 olunaku).

2) Abeera afa buli kaseera olw'Emisa ezitambirwa nga kiringa nti sadaaka
y'Egologosa teyamala era teyali nkomerero ya sadaaka zonna.

b. Lwaki abantu bakikola?

1) Wabulawo obusobozi bw'okulaba amangu okubaawo kw'obulokozi.

2) Sadaaka y'Egologosa telabwa nga eyamala byonna.  Omulimu Yesu
gweyakola ku musalaba tegulabwa ng'ogwamala era ogwakomererayo.

c. Ekituufu ekirina okukolebwa.

1) Yesu!  Laga nti sadaaka ya Yesu ku musalaba yamala era yakomekkereza
omulimu gw'obulokozi.  Obulokozi kati webuli okuyita mu Yesu.  Era,
yongera okukikaatiriza  okuzuukira n'okulinnya mu ggulu.  Yesu takyaali ku
musalaba.  Ali mu ggulu!

2) Kozesa ebyawandiikibwa bino: Bef 1:20; Mat 27:51; Beb 9:24-28; Beb
10:11,12; Beb 6:4,6.

d. Kiki ekiyinza okutwaalibwa nga eky'omuwendo?

1) Ekirowoozo ky'okusisinkana awamu okujaguliza omusalaba.

Eby'okuwandiika- Eky'okulabirako 6

6. Abatabaganya abatali Yesu.

a. Kyeki?

1) Mu kifo kya Yesu muteekebwamu balala abatabaganya abantu ne Katonda.

a) Ababaka ba Katonda nga bantu - omutabaganya ayimirira mu kifo kya
Yesu era namukiikirira wano ku nsi.  Eri enzikiriza emu, bagamba nti ye
“alter Christus” (Kristo omulala).  Omutabaganya akola emikolo mingi
ku lwa bantu.

b) Abafu abakiikirira Katonda—waliwo esaala ezisabwa emizimu egimu
okusobola okufuna obuyambi bwagyo.

b. Lwaki abantu bakikola kino?

1) Omuntu bwataba na Yesu , kumuwa byakuddamu, wabeerawo obwetaavu
bw'ekintu ekirala.

c. Ekituufu ekirina okukolebwa.

1) Yesu!  Yesu alina okukkirizibwa okubeera omutabaganya w'abantu yekka.
Kiggumize nti bulijjo Yesu abeerawo era ayagala bulijjo okutuyamba.

2) Kozesa ebyawandiikibwa bino: Yok 14:6; Isa 8:19; 1Tim 2:5; Mat 27:51;
1Peet 2:9; 1Sam 28:8-19; Bar 8:26; Beb 7:25.

d. Kiki ekiyinza okutwaalibwa okuba eky'omuwendo?

1) Tuli babaka ba Yesu.  Tuli babaka be (2 Kol 5:20).  Kristo abeera muffe
(1Peet 2:9).

Eby'okuwandiika-Eky'okulabirako 7

7. Obuyinza obussukkiridde obuweebwa omukulembeze.

Mu ky'okulabirako kino tujja kujuliza ku kalombolombo k'Obukatuliki, ku kikwaata
ku Paapa.  Kirina okutegeerekeka, era, nti enzikiriza/amakkanisa amalala gasobola era
gawaba mu kitundu kino newankubadde bakozesa amannya malala.

a. Kyeki?

1) Paapa alina elinnya lya Katonda (Kitaffe Omutukuvu).  Atuula nga Kristo mu
Vatican.  Ebigambo bye bigambo bya Katonda.  Tasobya.  Assaawo
enjigiriza etewakanyizibwa.

2) Paapa  Leo XIII (owe 13) yagamba nti ali mu kifo kya Katonda Omuyinza
w'ebintu byonna ku nsi.

3) Bonifasio VIII (owo 8) yagamba nti yali Katonda.  Yagamba nti “okugondera
Paapa kyetaagisa olw'okusobola okufuna obulokozi.”

b. Lwaki abantu kino bakikola?

1) Obutaba na nkolagana na Yesu kileetawo obwetaavu bunene nnyo
obw'okwagala okusaawo ekirala mu kifo Kye.

2) Mu kifo kya'eky'omwoyo mussibwamu kikwaatikako.

c. Ekituufu ekirina okukolebwa.

1) Yesu!  Kiggumize nti Yesu abeera mulokozi wa muntu sekinoomu.  Ye yekka
ye mutuukirivu.  Ye yekka Gwe Mutwe gw'Ekkanisa.

2) Kozesa ebyawandiikibwa bino: Bar 3:10,23 ne Bef 1:22.

d. Kiki ekiyinza okutwaalibwa nga eky'omuwendo?

1) Okussa ekitiibwa mu bakulembeze mu kkanisa (1Bas 5:12,13).

Eby'okuwandiika- Eky'okulabirako 8

8. Ebibumbe, amasinzizo, n'ebyambalwa mu bulago.

a. Kyeki?

1) Ebintu bino byonna bifuuka ebisinzibwa (ebifananyi).

a) Esaala ziweebwayo eri ebibumbe.

b) Esinzizo kifo eky'enjawulo eky'okusinzizamu.

c) Eby'omubulago byambalwa nga ebintu Ebitukuvu.

2) Ebintu bino byonna bitwaalibwa nga eby'omuwendo era Ebitukuvu.

b. Lwaki abantu kino bakikola?

1) Emirundi mingi abantu abasensera mu by'obulombolombo balina enjigiriza
y'ebikolwa ebirungi mu kifo ky'okuyigiriza okukkiriza.

2) Ensi y'omwoyo elabika ng'eri wala nnyo.  Nga okukkiriza, elabika ng'eri
ewala ennyo etasobola kukwaatibwako.  Okusinza mu Mwoyo kulabika nti
tekusobola kukwaatikako.  Abantu badda ku njigiriza n'okusinza ebintu
ebikwaatikako.

c. Ekituufu ekirina okukolebwa.

1) Yesu!  Ggumiza amazima g'okuzuukira. Laga nti Yesu Mulokozi wa buli
muntu.  Okukolagana Naye mu Mwoyo olw'okukkiriza kintu kya mazima.
Kisoboka okukolebwa.

2) Kozesa ebyawandiikibwa bino: Bef  2:8-10; Yok 4:20-24; Bik 17:22-31;
Mak 7:3,4,18-20.

d. Kiki ekiyinza okutwaalibwa nga kya muwendo?

1) Kya kabenje okuba n'ekintu kyonna ekisobola okusinzibwa!

Eby'okuwandiika-Eky'okulabirako 9

9. Wukalisitiya n'okubaawo kwa Kristo ku kusembera.

a. Kyeki?

1) Mu ngeri ey'ekyamagero, omugaati n'envinyo bifuukira ddala omubiri
n'omusaayi gwa Kristo.

2) Ebintu ebyo bitwaalibwa era biyisibwa nga Katonda.

b. Lwaki abantu bakola ekintu kino?

1) Abantu baagala ebintu ebikwaatikako.

c. Ekituufu ekirina okukolebwa.

1) Yesu!  Ggumiza okubaawo kwa Yesu Kristo mu mwoyo.

2) Kozesa Mat 28:20.

d. Kiki ekiyinza okutwaalibwa nga kya muwendo?

1) Okubaawo mu mwoyo kwa Yesu ku kusembera ku meeza ya Mukama.

Eby'okuwandiika- Eky'okulabirako 10

10. Amasakalamentu lye kkubo ly'obulokozi.

a. Kyeki?

1) Amasakalamentu gassaawo enkola y'ebkolebwa mu diini.  Enkola eno ekola
nga omukutu omuyitibwa okufuna obulokozi.

b. Lwaki abantu kino bakikola?

1) Kissaawo obugumu.  Kubanga tewali kukkiriza mu kyakolebwa ku musalaba,
waliwo obwetaavu bw'ebintu ebikwaatikako ebinaleeta obulokozi.

c. Ekituufu ekirina okukolebwa.

1) Yesu!  Lye kkubo lyokka ery'obulokozi.

2) Kozesa Bef 2:8-10 ne Yok 14:6.

d. Kiki ekiyinza okutwaalibwa nga eky'omuwendo?

1) Okukozesa Amasakalamentu ga Baibuli   (okubatiza n'okusembera ku meeza
ya Mukama).

Eby'okuwandiika-Eky'okulabirako 11

11. Obutaba na bukakafu.

a. Kyeki?

1) Mu bulombolombo obumu ekilowoozo ky'obulokozi tekisoboka.

2) Olukiiko lwa Trent, ng'ekyokulabirako, lwagamba:  “Omuntu omukolimire ye
muntu agamba nti alina obukakafu bw'obulokozi.”

b. Lwaki abantu bakola ekintu kino?

1) Akamu ku bubenje bw'okugoberera obulombolombo kwekusitula obulokozi
okuyita mu bikolwa.

2) Omuntu tasobola kumanya oba mulokole okutuusa nga amaze emirimu gye
(nga amaze okufa).  Nolwekyo, obukakafu bw'obulokozi tebusoboka.

c. Ekituufu ekirina okukolebwa.

1) Yesu!  Nyonyola nti tetusobola kwesiga bulamu bwaffe.  Tulina kwesiga
bulamu bwa Yesu.  Obulamu bwa Yesu bwaggwa dda.  Tewakyaali kulinda
muntu eyesiga obulamu obwamala edda okubaawo.

2) Kozesa ebyawandiikibwa bino: Yok 1:12; 3:16,36; 19:30; Bik 4:12;
2 Kol 1:9; Baf 3:3-9; 1Yok 2:5; 3:2,14,19,24; 5:13.

d. Kiki ekiyinza okutwaalibwa nga eky'omuwendo?

1) Kituufu tulina okugumiikiriza okutuusa ku nkomerero.  Tulina okumaliriza
embiro (Mat 24:13; 1 Kol 9:24-27).

Eby'okuwandiika- B. Ediini z'Obulimba.

Omuwandiisi Kyakyogerako:
Tulabulwa okwekuuma waleme kubaawo muntu atunyaga mu
by'obulimba ebitaliimu (laba Bak 2:8).  Bwetutagoberera kulabula kuno
tuyinza okutwaalibwa “mu bunyage okuyita mu bufirosoofo
n'eby'obulimba ebitaliimu.  Abo abatwaalibwa obulimba buno bagoberera
enjigiriza enkyaamu.  Tujja mu bufunze kulaba enjigiriza biri ezisinga
okuba ez'obulimba.

1. Abajulizi ba Yakuwa.

a. Batandika mu 1879 wansi w'obukulembeze bwa Charles Russell.

b. Baibuli gyebakozesa ng'Ekitabo kyabwe Ekitukuvu.  Nay'ate, bassukkulumya
okulowooza kwa magezi g'obuntu okusinga Baibuli.  Ebyawandiikibwa mu Baibuli
bwebiwakanya okulowooza kw'omuntu ekivaamu biwakanyizibwa.  Enjigiriza
yaabwe (enkyaamu), nolwekyo, yesigamye ku kussukkulumya magezi ga buntu.

c. Enjigiriza zaabwe: bawakanya Obusatu bwa Katonda, bawakanya Yesu okuba
Katonda, bawakanya eky'okuba nti Yesu yaliwo mu lubereberye, bawakanya
okulokoka olw'okukkiriza, bawakanya okuba nti twetaaga Omulokozi , bagamba
nti Yesu yakomawo dda (mu kyaama) mu 1914.

2. Obumomoni.

a. Bwatandika mu 1830 nga bukulemberwa Joseph Smith.

b. Bakozesa Baibuli nga Ekitabo Ekitukuvu.  Nay'ate, Ekitabo kya Mormon
kikozesebwa nga obuyinza obusinga obukulu (Smith ebiri mu kitabo kino yabifuna
kuva ku malayika  Moroni era yabivuunula okubijja ku mayinja ga zaabu).
Nolwekyo, enjigiriza yaabwe (ey'obulimba) yesigamye ku bulombolombo na
kulungamizibwa.

c. Enjigiriza zaabwe: bawakanya Obusatu bwa Katonda, bawakanya Yesu okuba
nti Katonda , bawakanya okubaawo kwa Yesu okuva ku lubereberye, bawakanya
okulokoka olw'okukkiriza, bawakanya okwetaagibwa kw'omulokozi, bawakanya
eky'okubeera nti omuntu yayonoona (mu njigiriza ya Mormon Adamu ye Katonda
Kitaffe), bakkiriza nti okulokoka omuntu akufuna kuyita mu kuwasa bakazi
bassukka mu omu era bawasa abakazi abassukka mu omu.

Eby'okuwandiika-3. Okubuulira abantu abali mu njigiriza enkyaamu enjiri.

a. Ekisinga obukulu kwekulaga nti Yesu Kristo Katonda.  Kino nga
bwekimanyiddwa kizibu eri abasinga .  Kozesa Ebyawandiikibwa bino

Yok 20:28 Beb 1:8 Yok 17:5
Yok 8:51-59 Mat 28:18 Yok 10:30
Luk 5:21-24 Mak 2:5-11 Bak 1:16
Beb 1:3 Mat 14:33 Yok 9:38
Yok 14:9 Yok 8:58 Mak 14:62

Kozesa Isa 6:1-3 ne  Yok 12:41, ne Isa 8:13 ne 1Peet 3:15 (okusingira
ddala eri Abajulirwa ba Yakuwa).

b. Laga okubaawo kw'obulokozi olw'okukkiriza okuyita mu Yesu.
Okulokoka okuyita mu bikolwa nakyo kizibu kirala eri abasinga.  Buuza
ekibuuzo: “Wasonyiyibwa?”

c. Bawe omukisa ogw'okufuna enkolagana ne Katonda. Oba oli awo, kino
kye kizibu ekisingira ddala eri abasinga.

Eby'okuwandiika-


